Полацкае вышэйшае піярскае вучылішча (ліцэй).
 Ігнат Дамейка

	Мэта: дапамагчы зразумець гістарычнае месца ордэна піяраў у развіцці адукацыі і нацыянальна-вызваленчага руху на Беларусі.

План

1. Адкрыцце піярскага ліцэя. Вучэбная праграмма.
2. Школа мастацтва. Яе роля.
3. Вольнадумныя ідэі Іаахіма Лялевеля.
4. Таемная  таварыства А.Міхайловіча. прычыны закрыцця ліцэя.
5. Ігнат Дамейка.

Ход занятка
I. Пытанні для паўтарэння:
- Што вы ведаеце аб дзейнасці Езуіцкай акадэміі ў Полацку?
     - Назавіце прычыны яе закрыцця?

II.Вывучэнне новага матэрыяла.

Уступнае слова настаўніка.
У 1822г. Царскія ўлады перадалі маемасць акадэміі ордэну піяраў, абавязаўшы іх адчыніць ліцэй для навучання моладзі: Піяры спаборнічалі з езуітамі,   і таксама давалі адукацыю высокага ўзроўню. Ад езуітаў ліцэю перайшлі: бібліятэка (24 тыс. тамоў), фізічны і мінералігічны кабінеты , музей, друкарня.
 Праца вучняў па групах.
1.Што ўяўляў сабой  ліцэй?
У Полацку дзейнічала вышэйшая піярская вучэльня, сведчаннем чаго можа служыць справаздача прафесара Пецярбургскага універсітэта В.Сянкоўскага, які ў 1826г. наведаў полацкіх піяраў з мэтай рэвізіі. Паводле сталічнага візітара, навучальная ўстанова мела 3 адзяленні: падрыхтоўчы клас, чатыры  ніжыйшыя класы з гімназічным  курсам і тры класы, якія называліся "курсамі вышэйшых навук", на якіх была пашыраная праграма навучання, з чаго  Сянкоўскі зрабіў наступную выснову: "Полоцкое высшее училище, относительно  числа и объема наук много походило на наши лицеи". Далей пецярбургскі рэвізор  вядзе гаворку пра вучэльню   выключна як пра вышэйшую  школу, якая прыраўноўвалася  да універсітэтаў.
У піярскіе школы прымалі дзяцей з розных  станаў.  Навучальная праграма прадугледжвала выкладанне лацінскай  мовы,  рыторыкі, гісторыі,  матэматыкі, фізікі, палітыкі і права. Шмат увагі надавалася культуры паводзін, фізічнаму і гістарычнаму развіццю.
	2.Школа мастацтва.	
	Асобнай гаворкі заслугоўвае выкладанне ў ліцэі дысцыплін з тэорыі і практыкі выяўленчага мастацтва. Ліцэй, дзе працягваліся традыцыі заснаванай  Габрыэлем Грубэрам мастацкай  школы, меў добрых выкладчыкаў і выдатныя  залы  для малявання. Навучальныя праграмы спрыялі засваенню эстэтыкі класіцызму.Дзякуючы піярам, Полацк захоўваў сваю ролю другога (разам з Вільняй і яе універсітэтам) Мастацкага цэнтра Беларусі. Гэты факт заўседы гатовы будзе засведчыць выпускнік ліцэя беларускі жывапісец Іван Хруцкі.
3. Таемныя таварыствы.
У Полацкім ліцэі звілі гняздо вольнадумныя ідэі.  У 1822г. тут чытаў лекцыі выдатны польскі гісторык і грамадскі дзеяч Іаахім Лялевель, якому  належыць крылаты заклік: "За вашу і  нашу свабоду", звернуты да дэмакратаў Расіі і былой Рэчы Паспалітай.
У 1823г. паліцыя раскрыла ў вучэльні таемную  арганізацыю. Яна была  філіяй віленскага таварыства філаматаў, куды ўваходзіў Адам Міцкевіч з сябрамі. Прэфект ліцэя быў пазбаўлены пасады, а яго калегі знаходзіліся пад арыштам.
Гэта дапамагло ненадоўга.  Таемнае  таварыства працягвала дзейнічаць пад кіраўніцтвам вучня і паслядоўніка Лялевеля, выкладчыка гісторыі Андрэя Міхайловіча, які, як высветліла следства, патрабаваў ад студэнтаў захоўваць змест сваіх лекцый у сакрэце. Шэф  жандараў Бэкендорф выдаў загад шукаць Міхайловіча і тых, хто слухаў курс крамольных лекцый, па ўсей імперыі. Выпускнікоў полацкіх піяраў арыштоўвалі ў Віцебску, Вільні, Санкт-Пецярбургу.
Такі  рассаднік вальнадумства быў каланізатарам як бяльмо на воку і ў 1830-м  піярскую вучыльню спасціг лес акадэміі. Абсталяванне  ліцэя было выведзена ў Маскву, Кіеў, Пецярбург.
4.Даклад вучня пра  Ігната Дамейку.

III. Замацаванне можна правесці ў выглядзе складання крыжыванкі з выкарыстаннем ключавых слоў занятка: дамейка, філаматы, класіцызм, гісторыя, Міхайловіч, Хруцкі, палітыка, універсітэт, таварыства, мастацтва.

